FUNDARGERÐ
11. fundur aðalstjórnar
Staður/tími:Tíbrá miðvikudaginn 5. desember 2007 kl. 19:30.
Mætt: Þórir, Bergur, Anna, Ragnhildur, Örn, Helgi, Birgir (fimleikar), Sigrún, Hallur og Bjarnheiður (taekwondo). Sally og þórdís boðuðu forföll. Hermann og Björgvin mættu ekki.
1.
Auglýsingaskilti í íþróttahús Sunnulækjarskóla


Þórir skýrði frá því að framkvæmdastjórn hefði stutt beiðni fimleikadeildar um að fá að selja auglýsingaskilti í nýtt íþróttahús Sunnulækjarskóla. Var þar tekið mið af því sem aðrar deildir hafa fengið í Vallaskóla, Sundhöll og á íþróttavelli. Samþykkt af aðalstjórn.

2
Flöskusöfnun sunddeildar


Þórir skýrði frá því sem fram kom í fundargerð sunddeildar að hætt hefði verið við flöskusöfnun í lok nóvember m.a. vegna þess að ekki fékkst nægur mannskapur í verk-efnið. Lagði hann áherslu á að passað yrði vel upp á þessa fjáröflun og beindi því til sunddeildar að ef hún réði ekki við verkefnið gæti hún fengið aðra deild í það með sér eða skipt bænum upp í hverfi.

3.
Stefnumótun
Þórir sagði frá stefnumótunarfundinum sem haldinn var um daginn og lagði fram hug-myndir frá Ræktar-mönnum um framtíðaráherslur félagsins ásamt fyrstu drögum að stefnumiðum og markmiðum. Lagt er til að stjórnir deilda taki þetta til umfjöllunar í sínum röðum og komi með hugmyndir inn í ferlið. Einnig eru deildirnar hvattar til að fara í eigin stefnumótunarvinnu.  
Ýmis fleiri stefnumarkandi mál voru rædd s.s. íþróttaskóli fyrir 6-9 ára börn, meiri samvinnu milli íþróttagreina, samstarf yfirþjálfara og að ná til krakka sem ekki hafa verið að æfa íþróttir.
Stefnumótunarvinnu verður framhaldið eftir áramót.

4.
Úthlutun barna- og unglingastyrks
Fram kom að enn vantar félagatal frá frjálsum, handbolta, júdó og sundi. Eru þær deildir beðnar að senda inn upplýsingar til framkvæmdastjórnar eigi síðar en á þriðjudag í næstu viku svo unnt sé að greiða styrkinn út á þessu ári. Framkvæmdastjórn hyggst funda þann dag og afgreiða úthlutunina.
5.
Búningamál
Örn gerði grein fyrir hugmyndum búninganefndar um að fá tilboð frá 2-3 heildsölum og gera í framhaldinu samning til þriggja ára. Verið er að afla upplýsinga um hugsanleg búningakaup deildanna næstu þrjú árin. Stefnt er á að sýna búninga í byrjun næsta árs.

Hugmyndin er að hver deild selji sínum iðkendum nýju búningana á góðu verði og hafi um leið fjárhagslegan ávinning af því. 
6.
Körfuboltamál
Þórir sagði stuttlega frá málum er snerta samstarf körfuknattleiksdeildar félagsins og FSu og lagði áherslu á að koma yrði þessum málum í ásættanlegt horf fyrir félagið. Lagði hann til að stjórn deildarinnar ásamt fulltrúa frá liði FSu yrðu boðaðir á fund fram-kvæmdastjórnar þar sem áhersla verði lögð á jákvæða þætti sem samstarfið geti leitt af sér. Leggja verður áherslu á að Umf. Selfoss sé jafn sýnilegt í þessu samstarfi og FSu. Fundarmenn lýstu óánægju með að keppendur á Svalamóti væru í búningum sem ekki gæfu til kynna að þeir væaru að keppa í nafni Umf. Selfoss. Lagt var til að aðalstjórn bíði með greiðslu barna- og unglingastyrkst til deildarinnar þar til þessi mál eru komin á hreint. Samþykkt.
7. 
Önnur mál

- Flutningur skólavistar í Sunnulækjarskóla. Ræddar voru þær breytingar sem verða við flutning skólavistar og hvaða áhrif það hefur á íþróttastarf barna. Samþykkt að beina því til bæjarstjórnar að hugað verði að möguleikum á skólaakstri fyrir börn sem stund íþróttir en eru jafnframt í skólavist.
- Afreksmannsjóður Umf. Selfoss. Samþykkt að skilafrestur umsókna verð þriðjudaginn 12. desember.

- Umsóknir um styrki vegna æfinga utan héraðs. Samþykkt að umsóknarfrestur verði til 12. desember. Umsóknum þarf að fylgja góður rökstuðningur.

- Húsnæðismál júdó og taekwondo. Fram kom að leigusamningur vegna æfingahúsnæðis í Gagnheiði rennur út 30. apríl 2008. Leggja þarf áherslu á að þessar greinar fái viðun-andi æfingaaðstöðu áfram. Fellur undir samningaviðræður við bæinn sem eru í gangi. 
- Bréf frá ÍSÍ um úthlutun úr ferðasjóði íþróttafélaga. Deildir félagsins þurfa að taka saman upplýsingar um ferðakostnað utan héraðs og senda inn umsóknir fyrir 10. janúar 2008. Rafrænar unsóknir má finna á heimasíðunni: www.isi.si.
- Vinna við hönnun aðalleikvangs. Helgi sagði frá fundi undirbúningsnefndar sem vallar-stjórn kallaði saman. Í henni sátu fulltrúar frá knattspyrnudeild og frjálsíþróttadeild ásamt formanni og gjaldkera vallarstjórnar. Nefndin komst að sameiginlegri niðurstöðu og sendi tillögur sínar til bæjarstjóra. Unnið er að hönnun vallarins. Samþykkt að beina því til nefndinar að hún sendi tillögur sínar til framkvæmdastjórnar svo hún geti fylgst með framvindu mála.

- Næsti fundur aðalstjórnar. Lagt til að hann verði miðvikudaginn 9. janúar 2008. Samþykkt. 

- Skil á bókhaldsgögnum. Fram kom að unglingaráð handknattleiksdeildar og júdódeild eiga eftir að skila öllum gögnum fyrir árið 2007 og frjálsíþróttadeild frá því í maí. Aðalstjórn leggur áherslu á að viðkomandi aðilar skili tafarlaust inn gögnum og bendir jafnframt á að skila á reglulega í hverjum mánuði.

 - Slysatryggingar. Hallur ræddi nauðsyn þess að hafa á reiðum höndum upplýsingar um slysatryggingar. Framkvæmdastjóra falið að afla upplýsinga og setja inn á heimasíðu félagsins. 

- Jólahopp. Samþykkt að leyta til fimleikadeildar og unglingaráðs knattspyrnudeildar um að sjá um barnagæslu laugardaginn 22. des. fyrir yngstu börnin. Deildirnar geta notað þetta til fjáröflunar.
Fundi slitið kl. 21:20.


Fundarritarar: AG/ÖG
